
Txintxarri
Pil-pil erara egindako bakailaoa 
bezala, Sasoeta auzoko jaiak su 
txikitan egosi dituzte Sasoieta 
Sasoian auzo elkarteko zuzen-
daritza taldeko kideek (Jose 
Antonio, Ina, Ivan eta Antonio), 
mimo eta pazientzia handiarekin. 
Emaitza, itxura bikaina duen 
egitarau interesgarri, osatu, 
koloretsu eta zaporetsua. Sukal-

de lanak egin dituztenek izan 
dituzte laguntzaileak, hori bai: 
Lasarte-Oriako Udalak eta festak 
babestuko dituzten saltoki eta 
bestelako kolaboratzaileak. Ho-
riei guztiei eskerrak eman diz-
kie lehendakariak, Jose Antonio 
Rey-k, eta, batez ere, agerraldi-
ra bertaratu diren Agustin Val-
divia alkateari eta Festak saile-
ko zinegotzi Txus Alonsori. 

Azken horrek zehaztu du era-
kundeak 3.788 euroko dirula-
guntza emango diola auzo elkar-
teari, ekimen guztiak aurrera 
eraman ahal izateko. 

"Sasoeta auzoa bihotzean da-
ramagu zuzendaritza taldeko 
lau kideok, eta uste dut hori 
nabaritu dela festak antolatzeko 
garaian", esan du auzo elkarte-
ko lehendakariak, harro. Txikia 

zeneko garaietako jaiak oroitu 
ditu gero, alkatearekin batera, 
biak baitira izatez auzotarrak: 
"Mota askotako barrakak, xexe-
nak Andatza plazan... eta esan-
go nuke urteren batean boxeo 
gau bat ere egin zutela". Hamar-
kada ugariren ostean festak 
antolatzeari utzi zioten auzota-
rrek baina hori iraultzea eraba-
ki zuten zenbait bizilagunek 
2016an, Sasoeta Sasoian eragilea 
sortu eta ospakizun egun horiek 
berrartzeko. Jo eta ke ari dira 
ordutik (pandemiaren urteetan 
salbu, noski) komunitatearen 
alde lanean.

Omendua, Udaberri elkartea
Segidan, aurtengo jaietarako 
prestatu duten egitaraua azaldu 
du Reyk. Horietako zenbait be-
rriak direla nabarmendu du, 
hala nola udalerriko elkarte 
gastronomikoetako sukaldarien 
arteko pil-pil erara egindako 
bakailao txapelketa. "Hamar 
egoitza gonbidatu ditugu eta 
horietatik zazpik esan digute 
baietz oraingoz", zehaztu du. 
Kozinatzeko materiala auzo el-
karteak emango die eta erabili-
ko duten arraina herrian dagoen 
Aldika gutizia enpresarena 
izango da. Eskulana eta produk-
tua, biak hementxe bertakoak, 
beraz. Igande goizean aurrera 
eramango dute, beste nobeda-
deetako bat izango den bigarren 
eskuko liburu azokarekin bate-
ra, "herritarrek etxean dituzten 
liburuei beste erabilera bat 
emateko asmoz" antolatu dutena. 
Hirugarrenik, barrakak ekarri-
ko dituzte gaztetxoak eta hain 
gaztetxoak ez direnak dibertitu 
daitezen. Ekimen horiek guztiak 
Andatza plazan egingo dituzte, 
"festen erdigunean".

Ikusteke dago bakailao txapel-
ketako lehen saria Udaberri 

elkarte gastronomikoko sukal-
dariek irabaziko duten ala ez, 
baina, horrela ez balitz ere, 
beste aitortza garrantzitsu bat 
gutxienez bermatuta dute: jaie-
tako pregoia irakurriko dute, 
eurak omentzea erabaki duela-
ko antolakuntzak. "Saustatxo, 
Extremadurako Etxea eta Xiri-
miri elkarteek bezala lan izuga-
rria egiten dute auzoa dinami-
zatzeko", argudiatu du Reyk. 

Txupinazoaren eta pregoiaren 
ostean beste hamaika jarduera 
egingo dituzte igande eguerdiko 
azken traka ailegatu bitartean. 
Horien guztien artean "zuzene-
ko musikaren aldeko apustua" 
nabarmendu du auzo elkarteko 
lehendakariak.  Elkar agurtu 
aurretik, astebururako "egural-
di ona" eskatu dute denek.

Sasoeta Sasoian auzo elkarteko zuzendaritza taldeko kideek eta udal ordezkariek aurkeztu dute egitaraua. TXINTXARRI

Sasoeta auzoko jaiak  
pil-pilean daude
Udaberri elkarteak irakurriko du pregoia gaur arratsaldean (hilak 3). Txupinazoa jaurtitzeko 
ekitaldi horren ostean jarduera ugari aurrera eramango dituzte, horietako zenbait, berriak: 
elkarte gastronomikoen arteko bakailao txapelketa eta bigarren eskuko liburuen azoka

Txintxarri
Saustatxo elkarte gastronomi-
koko bazkide ugari Uzturre 
plazan duten egoitzan elkartu 
ziren irailaren 20an, euren bil-
gunea denak 48 urte bete ditue-
la ospatzeko. Horrelako urtemu-

ga bereziak mahaiaren bueltan  
beste inon baino hobeto ospatzen 
direnez, bapo bazkaldu zuten 
otordura bertaratu ziren doze-
naka bazkide asarteoriatarrek. 
Jan osteko digestioa iluntzera 
arte luzatuta, giro ederrean jar-

dun ziren etxeratzeko ordua 
ailegatu arte. 

Gaur (hilak 3) hasiko diren 
Sasoetako auzoko jaiak gogotik 
ospatuko dituzte Saustatxo el-
karte gastronomiko kideek. 
Urtero-urtero egiten dute festak 
dinamizatzeko ekarpena eta, 
hori eskertzeko, pasa den urte-
ko ospakizunetan beraiek ira-
kurri zuten pregoia, Andatza 
plazan. Ikusteke dago bakailao 
txapelketan parte hartuko duten 
ala ez, hilaren 5ean batzar oro-
korra egin behar dutelako.

Bapo bazkaldu bitartean ospatu 
dute elkartearen 48. urteurrena
Saustatxoko bazkideek giro ederrean bete  
dituzte sabelak, Uzturre plazan duten egoitzan

Bazkaltzeko elkartu ziren bazkideak, topa egiten. ISAAC FARRE RICO

Aurtengo jaietako ekimen 
berriak elkarte 
gastronomikoen arteko 
pil-pil erara egindako 
bakailao txapelketa eta 
bigarren eskuko liburuen 
azoka dira. Horrez gain, 
bakarrak jarriko dituztela 
iragarri dute.

Bakailao errazio bat. TXINTXARRI

Bakailaoa eta 
liburu azoka

Txintxarri
Agustin Valdivia alkateak har-
tu du hitza agerraldiari hasie-
ra emateko, eta azpimarratu, 
Lasarte-Oriak AROA prozesua-
ren bidez "bide berri bat" hasi 
nahi duela euskara biziberri-
tzeko eta hizkuntza hori hitz 
egiten dutenak ahalduntzeko. 
Horrez gain, gogorarazi du 
azken urteetan erakundeak 
"urrats handiak" eman dituela, 
baina errealitate linguistikoa 
"dinamikoa eta aldakorra denez, 
"ikuspegi berritua" beharrezkoa 
dela. Hala, ohartarazi du pro-

zesua ez dela udal ekimen soil 
bat; eta herritarren eta herri-
ko eragileen parte hartze ak-
tiboa ezinbestekoa izango dela. 

Euskara zinegotzi Estitxu 
Alkortak hartu du hitza gero, 
eta nabarmendu, aipatu eki-
mena ez dela erabat berria. 
Gogora ekarri ditu udalerriak 
dagoeneko garatu dituen gisa 
horretako planak (Euskara 
Biziberritzeko Plan Nagusia 
edota Euskara Sustatzeko 
Ekintza Plana); oraingoan, 
ordea, "estrategia eguneratzea" 
ezinbestekoa dela iritzi du. 

Gauzak horrela, xedea zein 
den adierazi du: egoeraren 
gaur egungo diagnostikoa iza-
tea, aukerak eta erronkak 
identifikatzea, eta ekintza 
zehatzak adostea euskarak 
aurrera egin dezan herriko 
bizitzako esparru guztietan. 

Prozesuak bi fase izango 
dituela iragarri du gero Azti-
ker Soziologia ikerguneko 
Enara Eizagirrek. Lehenen-
goan, Lasarte-Oriako euska-
raren egoeraren diagnostikoa 
egingo dute. Horrela, datuak 
aztertuz, aurreko planak be-
rrikusiz eta inkesta eta elka-
rrizketen bidez herritarren 
eta tokiko eragileen iritziak 
jasoko dituzte. Bigarren fasean, 
aldiz, diagnostiko horretatik 
abiatuta, AROA diseinatuko 
dute, helburuak, ardatz estra-
tegikoak, ekintzak eta jarrai-
pen mekanismoak. Hori guz-
tia azarotik urtarrilera bitar-
tean hiru saio irekitan bildu-
ko den talde eragile batekin 
elkarlanean aurrera eraman-
go dute. 

Aurtengo urritik 2026ko uda-
berrira bitartean garatuko 
dela ere aditzera eman du 
Eizagirrek, eta esan, herrita-
rren parte hartzea eta genero 
ikuspegia izango dituela ar-
datz; emakumeen eta gizonen 

ahotsa berdin ordezkatuta 
egotea bermatuko dute.

Diagnostiko faseari ekiteko, 
udalak datozen egunetan sarean 
bete beharreko inkesta bat ja-
rri du herritarren eskura (goi-
ko QR kodea eskaneatuta bete 
dezakete interesdunek galde-
tegia). Bertan, euskararen 
egoeraren gaineko iritzia eman 

eta etorkizunerako proposame-
nak egiteko aukera dute par-
taideek. 

Agerraldia amaitzeko, hiru 
ordezkariek herritarrak egi-
tasmoan aktiboki inplikatzera 
gonbidatu dituzte. Gogorarazi 
dute proiektu kolektiboa dela, 
eta euskararen etorkizuna La-
sarte-Orian guztion artean 
marraztu behar dela. 

Ezker-eskuin: Alkorta, Valdivia eta Eizagirre, prentsaurrekoan. TXINTXARRI

Euskara indarberritzeko eta 
hiztunak ahalduntzeko estrategia
Euskara Sustatzeko AROA Plan Estrategikoa martxan jarriko duela jakinarazi du udalak. Euskaldunak "ahalduntzeko bide 
berri bat" dela azaldu dute Agustin Valdivia alkateak, Euskara saileko zinegotzi Estitxu Alkorta eta Aztiker Soziologia 
ikerguneko ordezkari Enara Eizagirrek. Horiek guztiek nabarmendu dute, gainera, estrategia parte hartzailea dela

Udal Euskaltegiko irakasle eta ikasleek ikasturte hasiera irudikatu 
dute. Talde argazkia egin dute, eta gero zentroaren arduradun Pili 
Galanek eta udaleko Euskara saileko Estitxu Alkortak hartu dute 
hitza; eskerrak eman dizkiete euskara ikasteko hautua egiteagatik. 

Euskara aukeratu dute aurten ere

Euskara zinegotzi Estitxu Alkorta Udal Euskaltegiko kideekin izan da. TXINTXARRI

Galdetegia betetzeko QRa

Lierni Apaolaza Urdanpileta
Ohiko legez, bizikleta izan zen 
protagonista Mugikortasun As-
teko egun mugituenean, iraila-
ren 26an. Garraiobide osasun-
tsuak eta jasangarriak sustatze-
ko asmoz, ekitaldi mordoa egin 
zituzten udalak eta Artelatz 
enpresak. Egun hori ederra izan 
zelarik, eguzkitsua eta epela, 
herritar asko bertaratu ziren 
herri erdiguneko eremuetara. 

Enparantza nagusian, bigarren 
eskuko bizikleten azoka presta-
tu zuten. Txirringa eta patinete 
ugari izan zituzten aukeran 
erosleek. Lasarteoriatarrek ez 
zuten galdu eskaintzak aprobe-
txatzeko aukera. Begiratu, uki-
tu, probatu, eta abar, gazte zein 
heldu izan, merkatu horrekin 
gogotik disfrutatu zuten. Bitar-
tean, etxeko txikitxoenek arike-
ta abstraktua burutu zuten. Izan 
ere, kuadrillan elkarturik, nor-
berak zein txirrinda edo pati-
nete erosiko lukeen aitortu 
zioten elkarri, Okendo plazatik 

bueltaxka eman bitartean. Azo-
karekin batera, irakurle txokoa 
eta txirrinak atontzeko tailerra 
ere izan ziren.

Bien bitartean, ipar martxa 
saioa eraman zuen aurrera Os-
tadar SKTk. Alex Ramosek gi-

datu zuen entrenamendu berezi 
hori. Beroketa lanetan aritu 
ziren Okendo Plazaren atzekal-
deko belardietan barrena. Ja-
rraian, saioari ekin zioten. 

Handik gertu, Kale Nagusian, 
jolasteko espazioa izan zuten 

haurrek. Errepidea moztuta izan 
zutelarik, alde batetik, bizikle-
tarekin batera egiteko ibilbidea 
egin zuten. Bestetik, herri kiro-
letatik abiatuta, lokotxetan ari-
tu ziren, baita zaku lasterketetan 
ere. Giza probetan ere murgildu 

ziren. Pisuarekin lehian, lasar-
teoriako ordezkari gazteenek 
sasoia erakutsizuten, nahiz eta 
indarra falta izan zitzaien, noiz-
behinka. Irri artean eta gurasoen 
begiradarenpean, alabaina, eder-
ki pasa zutela esan daiteke. 

Haurrentzako jolasak egin zituzten Kale Nagusian. TXINTXARRI

Lasarteoriatarrak ez dira 
une batez ere geldi egon
Europako Mugikortasun Astearekin bat egin du aurten ere Lasarte-Oriak. Ekimen 
horren garrantzia ikusarazte aldera ekimen ugari burutu ditu erdigunean, Artelatz 
enpresarekin lankidetzan. Eguraldi onak ere lagundu du jendea erakartzen

Txintxarri
Agustin Valdivia alkateak jaki-
narazi du Lasarte-Oriako Udalak 
baratze ekologikoen esleipen 
prozesua martxan jartzear due-
la. Hori iragartzearekin batera, 
azaldu du orotara 79 lur zati 
utziko dituela herritarren esku, 
eta kopuru hori baino eskaera 
gehiago aurkeztuko balira, pu-
blikoa izango den zozketa bidez 
banatuko dituztela. Eskaerak 
egiteko azken eguna urriaren 
15a izango dela ere jakinarazi 
du udal ordezkariak, eta baita 
hautagaitza aurkezteko bete 

beharreko baldintzak zeintzuk 
diren ere.

77 baratze 30 eta 40 metro ka-
rratu artekoak izango dira, eta 
gainerako biak, berriz, bost metro 
karratu izango dituzte. Azken 
horiek mugikortasun murriztua 
duten pertsonentzat egokitutakoak 
dira.

Hautagaiek Lasarte-Orian errol-
datuta egon behar dute, gutxienez 
azken hiru urteetan. Eskaera 
orriak udalaren web atarian es-
kura ditzakete interesdunek, eta 
udal erregistro bidez aurkeztu 
beharko dituzte; hala ziurtatu 

beharko dute zerga betebehar 
guztiak ordainduta dituztela. Ho-
rrez gain, eskatzailearen biziki-
detza unitateko beste kideren 
batek ezingo du baratze ekologi-
korik izan. Adingabeek ere egin 
dezakete eskaera, baina horien 
kasuan, beren guraso, arduradun 
legal edo tutoreen baimena aur-
keztea ere eskatuko diete.

Behin adjudikazioak eginda, 
erabiltzaileek urtebetez izango 
dute lur eremuak ustiatzeko au-
kera, eta gehienez ere lau urtera 
arte luzatu ahal izango zaie epeal-
di hori. Erabiltzaile bakoitzak, 
gainera, tasa bat ordaindu behar-
ko du ortuaren erabilera egitea-
gatik; kobrantza horiek zenbate-
koak izango diren ere zehaztu du 
alkateak. Mugikortasun arazoak 
dituztenentzako egokitutako ere-
mu bakoitzagatik 10 euro ordain-
du beharko ditu erabiltzaile ba-

koitzak; gainerako lur sailengatik, 
aldiz, 75 euro ordainduko dituzte. 
Horren harira, alkateak azpima-
rratu du langabezian daudenen 
kasuan, % 50eko hobaria izango 
dutela aipatu kuota horietan. 
Horrez gain, erabiltzaile guztiei 
ehun euroko fidantza bat ordain-
tzeko ere eskatu die udalak; diru 

kopuru hori lagapen aldia amai-
tutakoan itzuliko zaie, betiere 
lizentzian ezarritako baldintzak 
betetzen badira.

Amaitzeko, oroitarazi du bara-
tze horietako bakoitza lantzeko 
esleipena jasotzen dutenek neka-
zaritza ekologikoan trebatzeko 
ikastaroa jasoko dutela.

Plazaolako ortu ekologikoen artxiboko irudia. TXINTXARRI

Plazaolako ortu ekologikoak 
adjudikatuko ditu udalak
Interesdunek zenbait baldintza bete behar dituzte; 
hilaren 15a izango da horretarako azken eguna

Bigarren eskuko ibilgailuen azokara bertaratu ziren herritarrak. TXINTXARRI

Entrenamendu berezia egin zuten Ostadar Ipar Martxako kideek. TXINTXARRI

EDUKI BABESTUA

Geltoki kaleko Izarra bitxitegian, Arantxa eta Nekane. TXINTXARRI

Izarra bitxitegiak ateak 
zabalik mantenduko ditu
Jabe berria du otsailetik herrian hain ezaguna  
den eta errotuta dagoen establezimenduak

Txintxarri
Geltoki kaleko Izarra bitxite-
giak ez ditu ateak itxiko. Guz-
tiz kontrakoa, gogoz ekin 
diote otsailetik jabe berriek. 
Orain dela urtebete, aurreko 
jabeek kartel bat ipini zuten 
saltokiaren erakusleihoan: 
denda likidazioan zegoela, 
erretiroa hartuko zutelako. 
Horrek, ordea, ez zuen esan 
nahi itxi egingo zutenik, bai-
zik eta beste dendari batzuek 
hartuko zutela erreleboa. 

Herritar ugari hurbildu dira 
dendara noiz itxiko zuten gal-
detzera, eta hori ez dela gerta-
tuko argitu du Arantxak: "Erre-
tiroa hartuko zutela jakin nuen 
eta denda hartzera animatu 
nintzen”. Aurreko jabeen esen-
tzia berdinarekin jarraitzen 
dute: lehen ondo funtzionatzen 
zuen eta, orain ere horrela 
izango delakoan, komertzioa 
"zegoen bezala" utzi eta berriro 
zabaldu dute, "betiko produk-
tuekin nahiz berriekin".

Gainera, herrian oso ezaguna 
den Nekanerekin aurrera era-

maten dute negozioa. Berak 30 
urtez opari eta papertegi denda 
izan zuen eta "oso ondo" eza-
gutzen ditu lasarteoriatarrak. 

Betiko zerbitzuak
Bertara joan nahi duten be-
zeroentzat hau da ordutegia: 
astelehenetik ostiralera, 09:30-
13:00 eta 16:30-20:00; eta larun-
batetan, 09:30-13:00. Dendan 
zerbitzu hauek ematen dituz-
te: erlojuen konponketa, piezen 
konponketak, urre eta zilar 
salmenta, erlojuko pilak eta 
korreak aldatzea, argazki mar-
koak edota mahai tresnak izen 
pertsonalizatuekin. Opari "bi-
txi" bat egiteko toki aproposa 
da: langileak adituak dira eta 
bitxi pieza "ezin hobeak" aur-
kitzeko arreta ematen dute. 

"AURREKO JABEAK 
ERRETIROA HARTUKO 
ZUELA JAKIN NUEN 
ETA DENDAREKIN 
JARRAITU DUT"

Txintxarri
Hasi da 2025eko Adinekoen Ome-
naldi Astea; bandera igo zuten 
asteazkenean, hilak 1, Biyak Bat 
egoitzako kideek. Hori egin au-
rretik, ordea, hitza hartu zuen 
aipatu egoitzako lehendakari 
Lucia Muñozek, eta adinekoei 
zuzendu zitzaien. Nabarmendu 

zuen pertsona horiek "gizartearen 
oinarrizko zutabe" direla, eta 
horien "jakindurian" egin zuen 
azpimarra. Eskerrak ere eman 
zizkien "bizitzaren egiazko esa-
nahia zein den erakusteagatik", 
baita eskaintzen duten "baldin-
tzarik gabeko maitasunagatik" 
ere. 

Ospakizun astean "pozez bete-
tako uneak" bizi ditzaten nahi 
du Muñozek, hala adierazi zuen, 
eta denek ala denek gozatzea 
espero du. 

Adierazpenak amaituta, egoi-
tzako kide batek bandera igo 
zuen, eta koloretako serpentinak 
jaurti zituzten beste zenbaitek.

Eskutik elkar heldu eta dantzan egiteko ere baliatu zuten ospakizunen hasiera ekitaldia. TXINTXARRI

Euren omenezko asteaz 
gozatzen, adinekoak
Biyak Bat egoitzan bandera igotzearekin batera ekin diote Adinekoen Omenaldi Asteari. 
Datozen ordu eta egunetan askotariko ekimenetan parte hartuko dute adinekoek; 
txapelketak, ibilaldi osasungarriak, bazkaria eta bestelako jarduerak deitu dituzte

Hilak 3, ostirala
•11:00etan, Ondo ibili ibilaldi 

osasungarria, Okendo plazatik 
abiatuta.

• 12:00etan, ibilaldiko 
partaideentzat luntxa, Antonio 
Mercero aretoan.

• 19:00etan, Biyak Bat 
koruaren emanaldia, Manuel 
Lekuona Kultur Etxean.

Hilak 4, larunbata
• 09:30ean, ibilaldi  

neurtua.

• 18:00etatik 20:00etara, 
dantzaldia Trio Galera 
taldearen eskutik. 

Hilak 5, igandea
• 12:30ean, meza, San Pedro 

parrokian. Kalejiran joango 
dira parrokiaraino, egoitzatik. 

• 14:00etan, bazkaria, 
Michelingo pilotalekuan. 
Ondoren, dantzaldia izango 
dute Trio Galea-ren eskutik.

Hilak 6, astelehena
• 18:00etatik 19:00etara, 

bingoa eta bestelako jolasak.

Hilak 7, asteartea
• 18:00etan, sari banaketa

Hilak 8, asteazkena
•10:30ean, urrezko ezteiak  

bete dituztenen  
kalejira.

• 11:00etan, meza, Ama 
Brigitarren komentuan.

• 12:00etan, oroigarri  
banaketa urrezko  
ezteiak bete dituzten  
bikoteei, egoitzan.

• 14:30ean, bazkaria Herriko 
Etxea jatetxean.  
Ondoren, dantzaldia. 

Egitaraua

GORKA LASA

Unea

NEURE KABUZ

Mahasti ondotik noa bidean, pauso motelean itsaslabarretik gertu. 
Urri hasiera da, udara pasa da dagoeneko eta eguna mozten, itza-
la luzatzen, basoak gorritzen eta natura moteltzen hasiak dira.

Uda-giro eder berotik bat-batean udazkenera igaro gara, ohar-
kabean, egun goibel eta freskoetara. Egoera berrira ohitzeko be-
tarik gabe, presa izango balu bezala, protagonismo bila.

Bide ertzean mahats ondu mordoa zintzilik, bere gozotasunean 
oparo, lehertzeko zorian eta barruko zukua tolarean isurtzeko 
prest, biltzeko zain.

Mendi muinora igo eta, zerura begiratu dut, urrunera, itsasoak 
eta zeruak bat egiten duten hartara, eta laino ilunak datoz meha-
txuka, itsusi, erasokor. Amildegia dut hankapean, labanaz moztua 
bezala zuzen, goitik behera, non olatuek harkaitzak jotzen eta 
zigortzen dituzten bortitz. Zenbat ekaitz eta enbatak erasotuak, 
baina hantxe mendez mende aurre eginez, mugiezin, iraunkor, 
apar txuri artean irudi bereziak sortuz.

Kresal usainez lurrundua, itsas kolpe bakoitzeko sorturiko 
lanbro mehe gaziak lausotzen du ingurua, ukitu mistiko eta mis-
teriotsua emanez. Natura bere baitan, gordin, edertasun eta 
mehatxu, orekaren zelatan, barearen isiltasunaren eta burrunba-
ren artean harrapatua, iltzatua.

Une magikoa da, paregabea, deskribaezina, non ez dagoen une 
hau betikotuko duen gailurik, ez aplikaziorik, ez adimen artifizia-
lik. Norberaren zentzuek soilik sentitu, gozatu eta barneratu de-
zakete une miresgarri hau.

Txintxarri
Gazako kazetari palestinarrak 
babestea da ekimenaren xedea, 
eta honako hiru aldarrikapenak 
barnebiltzen ditu. Lehenik eta 
behin, Israelgo armadak Gazako 
Zerrendan kazetariak hil izana 
salatzea eta erreportarien aurka 
egindako krimenen zigorgabe-
tasuna amaitzeko eskatzea. Bi-
garrenik, hala nahi duten kaze-
tari palestinarrak berehala 
ebakuatzen uzteko eskatzea, eta 
hirugarrenik, berriz, Israelgo 
agintariei eskatzea nazioarteko 
prentsak Gazako Zerrendarako 
sarbide independentea izatea.

Herri eragilea
Lasarte-Orian bada Palestinaren 
alde borrokan ari den eragile 
bat: Lasarte-Oria Palestinarekin 
Herri Ekimena. Azken hilabete 
luzeetan sutsuki mobilizatzen 
ari dira, eta Gazako sarraskia 
salatzearekin batera, Palestina-
rekin duten konpromiso "gel-
diezina" agertu dute. TXINTXA-
RRI aldizkaria horien guztien 
lekuko izan da, eta horien berri  
eman du bere hedabidean. 

Zenbait mobilizazio
Aldizkari hau inprentara bidal-
tzeko unean, lasarteoriarrak 

Okendo plazan batu ziren Global 
Sumud ontzidiari elkartasuna 
adierazteko. Bestalde, Palesti-
narekin Elkartasunak platafor-
mak manifestazio nazionala 
deitu du biharko, urriaren 4rako.  
Iruñean izango da, eguerdian, 
Antonutti parketik abiatuta.  

Mobilizazio horrek hiru alda-
rri izango ditu oinarrian. Alde 
batetik, palestinarren erresis-
tentziari babesa erakustea; bes-
tetik, Palestinaren askatasuna 
lortzeko Israel suntsitu behar 
dela defendatzea; eta, azkenik, 
Israelekin harr eman oro etete-
ko galdegitea.

RSF Mugarik Gabeko Kazetariak gobernuz kanpoko erakundearen kanpainara atxiki da herri aldizkaria. TXINTXARRI

Kazetari palestinarrei 
babesa, TXINTXARRI-k
Herri komunikabideak bat egin du RSF Mugarik Gabeko Kazetariak gobernuz kanpoko 
erakundeak abiatutako kanpainarekin. Aipatu erakunde horrek salatu du Israelgo 
Armadak gutxienez 249 kazetari hil dituela Gazan 2023ko urriaren 7az geroztik

Herritarrak, 
Zarautzen
Iraileko azken igandean 1975 herri 
ikuskizuna egin zuten Zarautzen, 
erregimen frankistak fusilatutako 
ETAkide Txiki eta Otaegiren omenez. 
Emanaldi horretan herria ordezkatu 
zuten Xumela koruko abeslariek, 
batetik, eta Sara Etxeberria artistak, 
bestetik. Jorge Oteiza zenaren 
Pietatea lanean oinarritutako 
margolan ederra erakutsi zuen.

XUMELA KORUA

Urri eta azarorako emanaldiak 
iragarri ditu "zazpigarren artea" 
udalerrian sustatzeaz arduratzen 
den eragileak, Okendo Zinema 
Taldeak. Hilaren 17an Maspa-
lomas filmaren zuzendarietako 
bat etorriko da kultur etxera, 
Joxe Mari Goenaga; azaroaren 
7an, berriz, Karmele pelikulaz 
hitz egingo du Asier Altuna zu-
zendariak.

Beste bi proiekzio ere iragarri 
dituzte: hilaren 5ean, igandez, 
Sirat filma emango dute, kultur 
etxean, 19:30ean. Eta 31n, berriz, 
Mont Iluny, areto berean baina 
20:00etatik aurrera.

Emanaldi horien guztien sa-
rrerek 6 euro balio dutela ira-
garri dute Okendo Zinema Tal-
deko kideek. Donostiako Zine-
maldia amaitu berritan, gure 
herrian ostiral iluntzeak dina-
mizatzeari gogoz berrekin diote. 
Abenduan, gainera, 40 urte be-
teko dituzte.

'Maspalomas' eta 
'Karmele' filmen 
berri, zuzendariekin

Euskal Jaian, 
zikiro jana
Hilaren 18ko Euskal Jaian ehun 
lagunentzako herri bazkaria egingo 
dute: entsalada, arkumea eta 
postrea. Txartelak hilaren 7tik 
15era salduko dituzte Ttakunen 
bulegoan (09:00-13:00 eta 
16:00-18:00, Geltoki kalea, 4), 30 
euroren truke. Haurrentzako menu 
berezirik ez dute emango baina 
baina mahaiak jarriko ditu 
txikienentzat, gurasoek jaten  
eman diezaieten. TXINTXARRI

Lierni Apaolaza Urdanpileta
Autodromo proiektuak xede du 
"antolakuntza politikoa kultura-
ra hurbiltzeko asmoz, herrian 
artearen esparruan ibiltzen den 
jendea batzea, baita elkarlanera-
ko espazio bat eskaintzea ere". 
Egitasmoa kezka batetik sortu 
zen; Lasarte-Orian "norabide po-
litikorik gabeko arte eszena" 
izatetik, hain zuzen. Ardura bera 
partekatzen zutela oharturik, 
herriko zenbait gazte bildu da, 
udaran zehar. Oinarriak zehaztu, 
eta mahai inguru bat antolatu. 
Bi egiteko horiek izan dituzte 
"ortzi mugan", hilabeteotan, bes-
teak beste. Zeregin horiek beteta, 
lehenengo saioa antolatu zuten, 
irailaren 26an.

30 bat lagunek egin zuten bat 
hitzorduarekin. Edonor gertura 
zitekeen, sarrera irekia zen-eta. 
Dinamizatzaile lanetan Jon Susin 
aritu zen. Harekin batera, Hector 
Iñigok eta Ane Golmaiok hartu 
zuten hitza; artearen munduan 
murgildurik baitaude biak, mu-
sikan eta diseinu grafikoan, hu-
rrenez hurren. Aipatzekoa da 
saioaren kartela Golmaiok ma-
ketatu eta sortu duela. Ordubete 
inguruz aritu ziren hizketan, eta 
oinarrian, funtzionamendua sin-
plea izan zen; Susinek hiru gal-
dera egin zizkien hizlariei, eta 
beraiek bere ikuspuntutik eran-
tzun zituzten. Amaieran, publikoak 
itaunak egiteko tartea izan zuen.

Lehenengo galderak herrian 
proiektu artistikoak egikaritzeko 
oztopoak izan zituen ardatz. Gol-
maiok, bere bizipenetatik abia-

tuta, bi zailtasun identifikatzen 
dituela jakinarazi zuen: "Espazio 
eta arte egitasmoak aurrera era-
mateko sare falta". Haren esane-
tan, Lasarte-Orian artea sortzen 
edota artea miresten duten gazte 
asko dago. Alabaina, ez omen 
daude antolatuta edo behintzat, 
ez dira artetzat "zer ulertzen" 
duten partekatzeko eta horrekin 
"zer egin" nahi duten zehazteko 
bildu izan. Horrekin batera, es-
pazioaren gabeziaren gorabeherak 
gogora ekarri zituen. Aditzera 
eman zituen herrian "leku" bat 
topatzearen edo sortzearen ingu-
ruan egindako saiakerak, azken 

urteotan. Horien artean, Elebeltz 
Topagunea aipatu zuen, garai 
bateko gaztetxea.

Bere aldetik, Hector Iñigok 
udaletxeak eskainitako baliabi-
deen inguruan zer esana izan 
zuen. Finean, udalak emandako 
aukerek gazteen "beharrak" ez 
dituztela bermatzen aitortu zuen, 
baita hori "argi" ikusten dela 
ere. Izan ere, arrazoi huragatik 
bildu ziren Antonio Mercero 
gunean. Ildo beretik, Ane Gol-
maiok gehitu zuen Gaztelekua 
"printzipioz" gazteen nahiak 
asetzera bideratuta egon arren, 
burokraziaz beteriko espazioa 
dela, ez delako batere erraza 
gelak erreserbatzea entseatzeko 
edota bilerak egiteko. Lokala 
enpresa batek gestionatzen due-
la ere aitortu zuen. "Traba" horien 
harira, Iñigok onartu zuen uda-
letxearen sostengu falta sumatzen 
duela, eta "badirudiela ez duela 

laguntzarik eman nahi". Errea-
litate horren aurrean, Susinek 
ondorioztatu zuen "instituzioen 
eskaintzak ez dituela asebetetzen 
gazteen beharrak eta alternatiba 
izan daitekeela espazio bat edo 
asanblada bat sortzea".

Bigarren itaunak erronka bat 
planteatu zuen, hots, desberdin-
tzea eszena artistiko propioa 
instituzioek gestionatutako ho-
rretatik. Galdera honen harira, 
autogestioari buruz aritu ziren. 
Ane Golmaioren hitzetan, prak-
tika horren balioa ez datza lor-
tutako "emaitzan", baizik eta 
praktikak berak dakarren "pro-

zesuan", hau da, "norbanakoaren 
nahiak zeintzuk diren plazara-
tzean". Instituzioekin elkarlanean 
aritzean, "harremana bertikali-
zatu" egiten dela gaineratu zuen, 
erakundeek hartzen dutela arte-
faktua "kudeatzearen eta distri-
buitzearen" afera bere kontu. 
Hala ere, dirulaguntzen beharra 
azpimarratu zuen, erabateko 
autogestioa "oso zaila" baita. 
Horren ondotik, Susinek alter-
natiba bat planteatu zuen. Bere 
ustez, lasarteoriatar gazteak ez 
dira errealitate horren aurka 
egiten "tematu behar". "Udale-
txearekin lehiatzen" saiatu behar 
dira, "beste liga bat" sortzen. 
Diruaz hitz egin beharrean, "kon-
promisoaz" solastatu, "proiektu 
artistikoaren norabideaz".

Amaitzeko artistaren rolari 
buruz aritu ziren, azken galderi 
erantzunda. Golmaiok artistak 
inpartzialak ez direla defendatu 
zuen. Ideia hori argudiatzeko 
esan zuen "norberaren arteak ez 
duela zertan politikoki oso es-
plizitua izan behar, baina arte 
hori sortzeko moduak bai, hots, 
produkzioak, distribuzioak edo-
ta arte horren publikoak". Kon-
trara, gaineratu zuen zaila dela 
izate hori bera betetzea, "kon-
traesanak" oso ohikoak baitira. 
Esaterako, bere pegatinak sor-
tzerakoan, enpresa bati ordaindu 
behar dio ilustrazio batzuk lor-
tzeko. Dena den, Golmaiok argi 
zuen bere "proiektua nora bide-
ratzen duen", eta "merkatuaren 
logikatik" at joaten saiatzen dela. 
Iñigok horri gehitu zion ez due-
la axola indibidualki edo taldean 
aritu, norberaren lanak, funtsean, 
irizpide edo norabide politikoa 
izan behar duela, "bai ala bai".

Hurrrengo geltokia
Lehenengo saioaren harrera "oso 
ona" positiboki baloratu zuten. 
Bertaratutako gazteak "oso mo-
tibatuta" ikusi zituzten; proiek-
tuarekin aurrera egin, eta La-
sarte-Oriako arte eszenari "kon-
ponbidea" emateko asmoz. Horren 
erakusle ezin hobea izan zen 
mahai inguruarekin amaitzeko 
hainbatek planteatutako galdera 
bera: "Zein da hurrengo pausoa?". 
Proiektua hezurmamitzeko nahia 
handia zen, gazteak aktibatzeko 
oso prest daude-eta. Asmoa da 
beste saio bat antolatzea eta, 
horrekin batera, kontzertu batzuk 
prestatzea. Bidean jarraitzeko 
intentzioarekin, Autodromo egi-
tasmoak luzerako bidaia duela 
aurreikus daiteke.

Ane Golmaio eta Hector Iñigo aritu ziren hizlari lanetan. Jon Susinek, erdian, dinamizatzaile lana bete zuen. TXINTXARRI

"Basamortu kulturala 
dugu, plataformarik  
ez dugulako"

PRAKTIKA 
ARTISTIKOAREN 
BALIOA EZ DA 
EMAITZA, LANAREN 
PROZESUA BAIZIK

"ARTE EGITASMOAK 
AURRERA ERAMATEKO 
ESPAZIOAK ETA SARE 
FALTA" IDENTIFIKATU 
DITUZTE GAZTEEK

Autodromo egitasmoaren barruko aurreneko mahai ingurua aurrera eraman dute 
Antonio Mercero aretoan elkartu diren 30 bat gaztek. Lasarte-Oriako arte eszenaren 
bueltan solastatu dira ordubete luzez. Ekimen gehiago egingo dituztela aurreratu dute

EGILEA: GARBIÑE UBEDA ERANTZUNAK: PLAZANBAZAN.EUS



PLAZAN BAZAN   9TXINTXARRI ALDIZKARIA  2025-10-03  Ostirala



10    KIROLA Ostirala 2025-10-03  TXINTXARRI ALDIZKARIA

ASTEBURUKO HITZORDUAK

FUTBOLA
OHOREZKO ERREGIONAL MAILA

Intxaurdi  KE- Ostadar SKT 
Larunbata. 18:30. Cesar Beniito, Donostian.

GORENGO MAILA
Roteta CD - Ostadar SKT
Igandea. 17:30. Martutene, Donostian.

ERREGIONALEN I. MAILA
Texas Lasartearra CF - Beti Ona CD
Larunbata. 17:30. Michelin kirol gunean.
Behobia SD- Ostadar SKT
Larunbata. 15:30. Artia, Irunen.

OHOREZKO JUBENIL MAILA
Zarautz KE - Ostadar SKT
Larunbata. 15:30. Asti Txiki, Zarautzen.

JUBENILEN GORENGO MAILA
Ostadar SKT - Beti Gazte KJKE
Larunbata. 15:30. Michelin kirol gunean.
Mutriku FT - Texas Lasartearra CF
Larunbata. 16:30. San Miguel, Mutrikun.

JUBENILEN I. MAILA
Ostadar SKT - Urnieta KE C

Larunbata. 13:15. Michelin kirol gunean.
Martutene KE B - Texas Lasartearra CF
Larunbata. 17:30. Martutene, Donostian.

OHOREZKO KADETE MAILA
Ostadar SKT - Billabona KE
Igandea. 11:20.  Michelin kirol gunean.

KADETEEN I. MAILA
Ostadar SKT C - Ordizia KE C
Larunbata. 11:30. Michelin kirol gunean.
Ostadar (neskak) - Euskalduna A. SD B
Larunbata. 09:45. Michelin kirol gunean.
Touring CD D - Ostadar SKT B
Larunbata. 13:30. Fanderia, Errenterian.
Euskalduna A. SD - Texas Lasart. CF 
Igandea. 12:30. Ubitarte, Andoainen.

ARETO-FUTBOLA
OHOREZKO ERREGIONAL MAILA

Tolosala - Eguzki Arkupe Rehab.
Larunbata. 17:00. Uzturpe, Tolosan.

GAZTEEN MAILA
Eguzki Lekuona Tail. - Anoeta FT

Larunbata. 13:30. Maialen Chourraut kirol.

KADETE MAILA
Antiguoko KE B - Eguzki Escalerilla T.
Igandea. 12:30. Pio Baroja kirol., Donostian.

SASKIBALOIA
SENIOR II. MAILA

Ostadar SKT - Tecnun
Larunbata. 15:30. Maialen Chourraut kirol.

SENIOR III. MAILA
Errotaundi ISB- Ostadar SKT
Larunbata. 16:00.  Azpeitiako kirol.

JUNIOR ERRENDIMENDUA
Ostadar SKT - Eskoriatza KE
Larunbata. 18:00. Maialen Chourraut kirol.

K. ERRENDIMENDUA URREA
Ostadar Alvite Arqui. - Krean Ointxe!
Igandea. 09:30. Maialen Chourraut kirol.

K. PARTAIDETZA
Ostadar Urdina - Bera Bera Manteo
Larunbata. 09:30. Maialen Chourraut kirol.
Ostadar SKT - Plastigaur Haundi

Larunbata. 11:30. Maialen Chourraut kirol.
Bera Bera Amara- Ostadar Beltza
Igandea. 10:00. Paco Yoldi kirol., Donostian.

BOLEIBOLA
EUSKAL LIGA, I. MAILA

Getxo Etorki - Ostadar SKT
Larunbata. 16:00. Getxo, Bizkaian.

EUSKAL LIGA, II. MAILA
Ostadar SKT - CD Navarro Villoslada
Igandea. 11:00. Maialen Chourraut kirol.

PILOTA
ESKUZ BINAKA, NAGUSIAK, 2. MAILA

Intza KE - LAPKE 2
Ostirala. 19:00 (2. partida). Loidibarren pil.

GOMAZKO PALETA, NAGUSIAK, 3. MAILA
Altzatarra 1 - Intza KE
Ostirala. 18:00 (3. partida). Altza, Donostian.

ESKUZ BINAKA, KADETEAK, 3. MAILA
Intza KE - LAPKE 2
Ostirala. 19:00 (1. partida). Loidibarren pil.

TRINKETE TXAPELKETA

Buruz buruko II. Trinkete 
txapelketa lehiatuko da.
Larunbata. Mirentxuko trinketean.

 ERRUGBIA
OHOREZKO B MAILA

GIpuzkoa Sortzen - SteelPhalt 
Getxo RT
Larunbata. 16:00. Asti, Zarautzen.

EUSKAL LIGA, I. MAILA
Atletico San Sebastian - Gipuzkoa 
Sortzen
Igandea.12:00. Donostian.

16 ETA 18 URTEZ AZPIKOA
Gesalaga Okelan Zarautz Beltzak - 
Gaztedi
Igandea. 10:30/12:15. Unbe, Eibarren.

14 URTEZ AZPIKOA
Beltzak RTko gazteek topaketa dute.
Larunbata. 10:00. Iruñea, Nafarroan.

Maialen Chourraut, Eslalomeko 
Munduko txapelketan lehian
Kayak kroseko erlojupekoa zein taldekako K1 probak lehiatu 
ditu herritarrak. Taldeka laugarren sailkatu da hirukoa

Txintxarri
Eslalomeko Munduko txapelke-
ta ari da lehiatzen Penrith-eko 
kanalean (Sydney, Australia). 
Kanoa eta kayakeko palistarik 
onenak bildu dira bakarkako 
zein taldeko lehiak edo kayak 
kroseko txapelketak lehiatzera. 
Horien artean, Maialen Chou-
rraut herritarra dugu.

Txapelketari hasiera emateko 
Kayak Kroseko erlojupeko lehia 
izan zuen olinpiar dominadunak, 
irailaren 29an. Erlojupean baino 
lauko lehia gustukoago duela argi 
geratu zen; Chourrautek 66.43ko 
marka lortu eta hamazazpigarren 
postuan amaitu zuen saioa.

Hilaren lehenean, K1eko kan-
poraketa eta taldeko lehiari egin 
zion aurre herritarrak. 

Ordu batzuk geroago zuen 
taldekako lehiarako indarrak 
gordez, bakarkako kanporaketa 
105.25 markarekin gainditu zuen 
Lasarte-Oriako kirolariak.

Eguneko bigarren proban, al-
diz, laugarren postuarekin kon-
formatu behar izan zuten herri-
tarrak eta bere kideek; Laia 
Sorribes eta Leire Goñi izan 
zituen lagun jaitsieran. Marka 
aldetik (107.57) hirugarren pos-
tua lortu arren, bigarren atean 

egindako akats batek bi segun-
doko zigorra gehitu zion emai-
tzari eta horrek podiumetik 
kanpo utzi zuen hirukoa.

Bi jardunaldiren faltan
Ez da lehia amaitu oraindik, bi 
saio gehiago ditu aurretik Chou-
rrautek; K1 mailako bakarkako 
zein Kayak Kroseko txapelketak 
jokatuko ditu hurrengo egunetan. 
Zehazki, gaur, hilaren 3an, K1 
kategoriako lehiaketari egingo 
dio aurre eta 4an, kayak krose-
koari.

Txintxarri
Lehiaketa denboraldia ate joka 
dute Ostadar Boleibola saileko 
Euskal Ligako ordezkariek. Iaz 
II. mailako taldeak lortutako 
maila igoerari esker, aurten bi 
talde izango ditu talde urdin-bel-
tzak kategoria horretan. Hilaren 
4an eta 5ean, lehen neurketak 
jokatuko dituzte.

Lehena kantxara ateratzen 
Euskal Ligako I. mailako taldeak 
izango da; Getxon (Bizkaia) ha-
siko du lehiaketa hilaren 4an. 

Multzo bakarrean bi itzulitako 
liga jokatuko du. Gipuzkoako 
ordezkari bakarra izanik, Biz-
kaia, Araba, Nafarroa eta Errio-
xako taldeen aurka neurtu 
beharko ditu aurten indarrak 
Lasarte-Oriako taldeak maila 
mantentzeko asmoarekin. 

Egun bat geroago, II. mailako 
taldeak etxeko berotasunean 
hasiko du denboraldia. Goizeko 
11:00etan, CD Navarro Villosla-
da izango du aurrez aurre Maia-
len Chourraut kiroldegian. 

Kategoria horretako parte 
hartzaile kopurua handia denez, 
bi multzo egin dira eta B taldean 
dago kokatua Ostadarreko or-
dezkaria. Gipuzkoa zein Nafa-
rroako aurkariak izango ditu 
aurrez aurre eta bi itzuliko liga 
jokatuko dute.

Harrobia ere, prest
Gipuzkoa mailan lehiatuko diren 
taldeei dagokionez, hilaren er-

dialdean hasiko dute aurten 
jarduna. 

Ez da senior talderik izango, 
baina harrobia sendotzen jarrai-
tzen du taldeak. Jubenil maila-
ko talde bat, kadete mailako bi, 
infantil bat eta bi alebin izango 
dira aurten lehian.

Abendura arte irekiera fasea 
jokatuko dute eta urtarriletik 
aurrera, aldiz, Gipuzkoako txa-
pelketa.

2024-2025 denboraldi amaierako Euskal Ligako II. mailako finaleko jokaldia. TXINTXARRI

Ostadar Boleibol taldeko 
seniorrek, erronka berria
Aurtengo denboraldian, Lasarte-Oriako taldeak Euskal Ligako I. eta II. mailan izango 
ditu ordezkariak. Kategoria horietako taldeek hilaren 4an eta 5ean hasiko dute lehia. 
Harrobia ere handitzen doa; sei talde izango dira Gipuzkoako txapelketa jokatzen

Chourraut, K1 mailako kanporaketan 
lehiatzen. RFEPIRAGUISMO

Txintxarri
Beltzak RT, Zarautz Errugbi 
taldeak eta Bera Berak osatuta-
ko Gipuzkoa Sortzen proiektuko 
taldeak bigarren urtez zelaian 
borrokatzeko prest daude.

Aurredenboraldia atzean utzi 
eta Ohorezko B Mailako zein 
Euskal Ligako taldeek denbo-
raldiko lehen neurketari egin-
go diote aurre hilaren 4an eta 
5ean.

Irailean zehar, Recoletas Fenix, 
FC Barcelona, Ordizia eta Gaz-
tediren aurka lagunartekoak 
jokatu ostean, Ohorezko B mai-
lako taldeak SteelPhalt Getxo 
RTren aurka neurtuko ditu in-
darrak Astin (Zarautz), hilaren 
4an, 16:00etan. 

Euskal Ligako I. Mailako Or-
binox Gipuzkoa Sortzenek, aldiz, 
Atletico San Sebastian izango 
du aurkari donostiarren zelaian, 
hilaren 5ean, eguerdian.

Bilbon (Bizkaia) lehiatu da 
Euskal Ligako II. mailako taldea 
lehenengoz. Baina Universitario 
Bilbaoren aurkako hitzordua 
astebete geroago izango da, hi-
laren 11n.

Gesalaga Okelan Zarautz eta 
Beltzak RTko 18 urtez azpiko 

zein 16 urtez azpiko jokalariek 
ere lehiaketa sasoia hasiko dute; 
Eibarren egingo diote aurre biek 
Gaztediren taldeei.

Eta errugbi eskolako kideei 
dagokionez, 14 urtez azpikoek 
irailaren 28an Plaiaundin hasi 
zuten sasoia eta bigarren hitzor-
dua, Iruñean izango dute; 12 eta 
10 urtez azpikoek, aldiz, hilaren 
5ean Hondarribiko hondartzan 
lehiatuko dute lehen topaketa.

Hilaren 18ra arte, Lasarte-Oria-
ko zaletuek ez dute Atsobakar 
kirol gunean zuzenean neurke-
ta batez gozatzeko aukera izan-
go. Egun horretan Gipuzkoa 
Sortzenen II. mailako taldeak 
Iruñea hartuko du ligako biga-
rren jardunaldian.

Euskadirekin lanean
Erik Perez, Eneko Sanchez eta 
Lander Zabala herritarrek Eus-
kadiko selekzioaren deia jaso 
zuten. 

Irailaren 29an entrenamendu 
saioa egin zuten 16 zein 18 urtez 
azpiko taldeek; Perezek lehena-
rekin egin zuen bat Zarautzeko 
Asti zelaian eta Sanchez eta Za-
balak, aldiz, Ordizian izan zuten 
18 urtez azpikoen topaketa.

Neurketa bateko irudia. TXINTXARRI

Errugbiko taldeak, baloi 
obalarengatik borrokatzeko prest
Ohorezko B Mailatik harrobiko gaztetxoetara, Beltzak 
Errugbi taldeko ordezkariak zelaira ateratzeko zain dira

Txintxarri
Texas Lasartearra CFko Erre-
gional I. Mailako taldeak ederki 
hasi du denboraldia; bi jardu-
naldietan bi garaipen eskuratu 
ditu Gorka Britek zuzentzen 
duen taldeak. Mariñoren aurka 
jokatu zuen hilaren 27an, Miche-
lin kirol gunean eta txuri-urdi-
nak markagailuan 7-0 nagusi 
izan ziren.

Baloia ederki borrokatu behar 
izan zuten etxekoek eta atezai-
naren aurrean trebetasuna zu-
tela erakutsi zuten. Lehen zatian, 
bederatzigarren minutuan es-
kuratu zuten lehen gola. Lau 
minutura etorri zen bigarrena 
eta zortzira, hirugarrena. 

Mariñok etxekoei aurre egin 
eta minutu batzuetan erasoei 
eutsi zien. Erasora ere jotzen 
saiatzen ziren aurkariak, baina 
Texas Lasartearrako defentsak 
eta atezainak ez zieten zirriki-
turik utzi. 

Era horretara, etxeko taldeak 
ate aurrean izan zituen aukere-
tako batzuk ongi baliatu zituen 
errenta handitu eta garaipena 
ziurtatzeko.

Hiru puntuei esker, bere mul-
tzoko lehen postuan da Lasar-
te-Oriako taldea. Hala ere, adi 
egon beharko du Texas Lasar-
tearrak Pasaiak ere ez baitu 
neurketarik galdu; gol kopurua-
rengatik daude herritarrak sail-
kapeneko buru. 

Derbiak harrobian
Bestalde, harrobiko taldeak fe-
deratuak zein eskola mailakoak 
ere zelaira egin dute jauzi lehen 
jardunaldiak lehiatzera. Horie-
tako bi mailetan, Kadete I. Mai-
la eta Infantil Txiki mailan, 
herriko taldeen arteko derbia 
izan zen. 

Kadete I. mailan, lehen zati 
berdinduaren ostean, Texas La-
sartearrak 3-0 garaitu zuen Os-

tadar C taldea. Infantil Txikien 
neurketan, txuri-urdinak biga-
rren minutuan aurreratu ziren, 
baina urdin-beltzek ongi eutsi 
eta banako berdinketa eskuratu 
zuten.Texas Lasartearra eta Mariñoko jokalariak, baloiarengarik lehian. TXINTXARRI

Texaseko Erregional I. 
Mailako taldeak, bitik bi
Lehen jardunaldian Oiartzunen garaipena erdietsi ostean,Texas Lasartearra CF-ko 
Erregional I. Mailako taldeak Mariño nagusitasunez irabazi du, 7-0, Michelin kirol 
gunean. Bere multzoko buru da talde zuri-urdina, Pasaiarekin puntutan berdinduta 

Txintxarri
Herriko korrikalariek ez dute 
atsedenik hartzen; mendi zein 
errepideko lehiatan aritu dira 
borrokan. 

Mari Carmen Olaso, esate ba-
terako, Asturiasen eta Gaztela 
eta Leonen egon da lehian azken 
bi asteetan. Distantzia ezberdi-
netako probetan parte hartu du 
herritarrak eta F-55 mailako 
podiumetara igo da.

Valladolideko (Gaztela eta 
Leon) Maratoi erdian korrika 
egin zuen irailaren 28an. 21 ki-
lometroak 01.41.52 denboran egin 
zituen eta F-55ko garaikurra 
lortu zuen; bere maila bereko 
bigarren sailkatu Maria Encar-
nacion Garciari ehunekoak ate-
ra zizkion helmugan.

Aste bat lehenago, aldiz, Ri-
badesellako (Asturias) 10 kilo-
metrotako proban bere mailako 
bigarren postua eskuratu zuen. 

Ibilbidea burutzeko 47.20 den-
bora behar izan zuen Olasok. 

Josetxo Imaz Oroimenezkoan, 
Ordizian eta Gorbeia Suzien 
proban (Bizkaia) ere izan zen 
herritarrik lehian; lehenean 
Javier Martin (51.35) eta biga-
rrenean, aldiz, Aitor Iurramen-
di (32 km., 05.38.17) zein Aitor 
Elizagarate (21 km., 03.40.19).

Espainiako txapelketan
Pistara jauzi eginda, Ostadar 
Atletismo saileko Eider Redon-
do Euskadirekin lehiatuko da 
inklusioko zein 16 urtez azpiko 
Erkidegoen arteko Espainiako 
txapelketan.

Denboraldiko lehen hitzordua 
izango du talde urdin-beltzeko 
kideak hilaren 4an eta 5ean, La 
Nucian (Alacant, Valentzia); 
luzera jauziko proban zein 4x100 
m. errelebo inklusiboan parte 
hartuko du herritar gazteak.

Lasarte-Oriako korrikalariak, 
mota ezberdinetako lasterketetan
Mari Carmen Olaso herritarra F-55 mailako podiumean 
izan da Valladolideko eta Ribadesellako probatan

Jon Martin herritarrak 
orkatilan min hartu eta 
ezin izan du Espainiako 
selekzioarekin 20 urtezko 
Munduko txapelketako 
neurketarik jokatu.

Irailaren 27an, 
Marokoren aurkako partida 
baino bi egun lehenago 
jakinarazi zuen selekzioak 
Real Sociedadeko 
defentsak ezingo zuela 
lehiaketan parte hartu. 
Txileko topaketa utzi eta 
Donostia itzuli zen 
herritarra. Bi astetan 
berriro zelaian egotea 
espero dute Realeko 
medikuek.

Martinek, 
orkatilean min

TXINTXARRI

Mendiaz gozatzeko festa
Lasarte-Oria Trail Mendi Elkarteak (LOTME) antolatzen 
duen Mendi Festan 440 bat pertsona izan ziren 
inguruko mendietaz gozatzen. Martxa luzeko 100 parte 
hartzaileak 07:00etan eta handik bi ordutara, martxa 
motzeko mendizaleak atera ziren Okendo plazatik. 
Proba ez leiakorra izanik, norberak bere erritmoan 
eman zuen buelta. Asko taldean aritu ziren; 

familiarekin edota kuadrillarekin. Hortaz, irribarre eta 
algara asko bidelagun izan zituzten, goizean zehar. 
Finean, elementu horiek ezinbestekoak dira festa 
horretan, eta aurtengo edizioak horixe bera erakutsi 
du, beste behin. Bidearekin amaitzean, mokadu 
gozoak jan zituzten, eta horiekin auserki indarberritu 
ziren.

Txintxarri
Upsala Kirol Klubak eta Lasar-
te-Oriako Udalak herriko hain-
bat eragileek lagunduta Anizta-
sunean elkarrekin I. Martxa 
Inklusiboa antolatu du hilaren 
11n. 

Upsala Klubeko ordezkari Ju-
lian Iborra izan da ideiaren 
sustatzailea: "Inklusioa kontuan 
hartuta sortu nuen Upsala Kirol 
Kluba. Mendi ibilbideetan lan 
egindako naiz eta aniztasun 
funtzionala duten pertsonentza-
ko hutsune bat ikusi nuen. Ho-
riei laguntze aldera sortu zen 
ideia".

Sei kilometrotako martxa he-
rrikoia Lasarte-Oriako natur-
guneen zehar egingo da. Iborrak 
diseinatu du ibilbidea eta bera 
izango da martxako gidaria.

Ibilbidearen erdian hornidura 
gunea izango da eta bertan par-
te hartzaileek atseden hartu eta 
nahi izanez gero, ibilbidea moz-
teko aukera izango dutela azal-
du dute antolatzaileek.

Upsala klubeko boluntarioak 
ere parte hartzen duten pertso-
nak antolatzen eta laguntzen 
egongo dira.

Horrez gain, martxako kideek 
indarrak berreskuratzeko luntxa 
izango dute Okendora itzultzean.

Jaia eta izen ematea
Ez da martxa soila izango, festa 
giroa ere izango da plaza ingu-
ruan. Los Diversos taldearen 
kontzertuaz gozatu ahalko dute 
eta, jardunaldiari amaiera ema-

teko, Jalgune elkarteko kideek 
Pausoka pausoka abestiaren 
dantzan jarriko dituzte bertara-
tutakoak.

Ekimena doakoa da eta hortaz 
gozatu nahi duten pertsonek 
formulario bat bete beharko 
dute: https://gosportmadness.
com/jornada-inclusiva-lasar-
te-oria/.

Antolatzaileek lasarteoriata-
rrak eta inguruko herrietako 
pertsonak animatu nahi dituzte 
hitzorduan parte hartzera. 

Upsala Kirol Klubeko zein udaleko ordezkariak, aurkezpenean. L-O UDALA

Inklusioaren aldeko 
martxa, hilaren 11n
'Aniztasunean elkarrekin I. Martxa Inklusiboa' antolatu du Upsala Kirol Klubak 
Lasarte-Oriako udalak lagunduta. Sei kilometrotako ibilbidea egingo dute parte hartzaileek 
eta amaitzean musikaz gozatzeko aukera izango dute guztiek. Izen ematea martxan da

Txintxarri
Eguzki Arkupe Rehabilitaciones 
taldeak Gipuzkoako Kopako 
kanporaketara aurre egin zion 
irailaren 26an, Legorretan. Bil-
koin Basabe izan zuen aurrez 
aurre eta txapelketatik kanpo 
utzi zuen Lasarte-Oriako ekipoa.

Etxekoak hasieratik nagusi izan 
ziren. Hori-beltzen hutsune eta 
akatsak ederki baliatu zituen 
markagailuan aurreratu eta aldea 
irekitzeko, 7-0. Eguzki aurkaria-
ren atera iristen saiatu zen eta 
zatia amaitzeko minutu bat faltan 
zela lortu zuen fruitua, 7-1.

Atsedenaldiaren ostean, beste 
hiru gol egitea lortu zuten. Baina 
Bilkoain ez zen atzean geratu eta 
azken emaitza 12-4 izan zen. 

Liga hasiera
Orain ligari begira jarriko da Fran-
cisco Javier Kixki Perez eta Yosu 
Lopezen taldea. Lehen hitzordua 
Tolosan dute; aurkaria Mele Mele 
Teep Tolosala izango da.

Jubenil taldeak, aldiz, etxean 
emango dio hasiera lehiari; Anoe-
ta FT izango du aurkari. Eta ka-
deteek Donostian neurtuko dituz-
te indarrak Antiguokorekin.

Eguzkik ezin izan du 
Gipuzkoako Kopan aurrera egin
Bilkoin Basabe nagusi izan da kopako kanporaketan  
eta lehiaketatik kanpo geratu da herriko taldea

OSTADAR IPAR MARTXA

Lapurdiko mendiak ezagutzen
Ostadar Ipar Martxa taldeak ekimen ezberdinak izan zituen irailaren 27an 
eta hilaren 28an. Mugikortasun asteko jardueretan parte hartu eta 
hurrengo egunean, Biriatura (Lapurdi) egin zuten ikasturteko lehen 
txangoa. Xoldokogaina mendia igo eta Txingudiko badiako zein inguruko 
ikuspegi ederraz gozatu zuten taldeko kideek.

Pilotako zaletuek hitzordu polita 
dute bihar, hilaren 4an, Miren-
txuko trinketean, Buruz buruko 
II. Trinkete txapelketa. 

Goizeko 09:00etan pilotari lehen 
kolpea eman eta sakez, bi paretaz, 
dejadaz, lasterketez... betetako egu-
na izango da trinketean. 32 parte 
hartzaile izango dira lehen kanpo-
raketan; horien artean, iazko txa-
peldun Iker Artetxe izango da 

elastiko gorria defendatzen. Arra-
tsaldeko finaleko buruz burukora 
iristeko lehia gogorra izango da.

Jokalariek ez ezik, ikusleek ere 
izango dute saririk eskuratzeko 
aukera; lehia amaitzean hainbat 
zozketa egingo dituzte antolatzai-
leek.

Federatutako kirolariei dago-
kionez, Intzako pilotariek bi par-
tidari egingo diete aurre etxean, 
hilaren 3an, Loidibarren pilota-
lekuan. 19:00etan, Kadete 3. Mai-
lako lehia izango da eta jarraian, 
Nagusien 3. Mailakoa.

Buruz buruko II. 
Trinkete txapelketa, 
Mirentxun

Nerea Eizagirre
Enara Arrutik (Lasarte-Oria, 
2008) lehen urtea du Nortindal 
Donostiarra traineruan. Aulki 
mugikorretik egin du jauzia 
herritarrak eta denboraldiau-
rrean Pasaia Donibanen estrei-
nakoz egin zuen arraun tostan; 
Euskotren Ligan ere aritu da 
lehian. "Pozik nago aurten egin-
dako lanarekin. Oso eskertua 
nago, entrenatzaileek eta taldeak 
kristoren aukera eman didate. 
Nire lehen urtea arraunean 
izanda Euskotren Ligan lau es-
tropada egitea, bada zer edo zer", 
adierazi du gazteak.

Liga azken aurreko postuan 
amaitu du Nortindal Donostiarrak 
eta kanporaketa gainditu ostean, 
maila mantentzea lortu du. Abuz-
tuan lehia zuzena eta gogorra izan 
zuen Donostiako ontziak Honda-
rribiarekin azken postua ekidite-
ko: "Estropada bakoitzak eta 
puntu guztiak kontatzen zuten. 
Baina azken estropadetan maila 
handitu genuen eta uste dut, nahi-
ko ondo salbatu genuela azken 
postu hori eta bukaera duin bat 
eman diogula denboraldiari". 

Nahiz eta Donostia Arraun 
Lagunak, Orio Orialki eta To-

losaldea beste maila batean egon, 
gainerakoen artean liga berdin-
dua izan dela uste du herritarrak: 

"Gure kasuan, nahiz eta ez ginen 
ondo hasi, liga aurrera joan den 
bezala koskan gora egin dugu. 

Batez ere abuztuan eta liga bu-
kaera ez dela hain txarra izan. 
Nik dudan sentsazioa da Liga 
luzeagoa izan balitz, ez ginela 
sailkapenean hain behera egon-
go; pixka bat gorago bukatuko 
genuela".

Lanaren fruitua
Liga zazpigarren postuan amai-
tzeagatik, kategoriari eusteko 
kanporaketa jokatu behar izan 
zuen Bantxak. "Larunbatean oso 
pozik geratu ginen garaipenare-
kin, konfiantza puntu batekin. 
Lanaren erdiak eginak utzi ge-
nituen. Igandean lan hori boro-
biltzea izan zen. Hobeto izango 
litzateke lehen postua eskuratu 

izan bagenu. Baina helburua 
maila mantentzea zen eta lortu 
dugu. Beraz, oso pozik gaude", 
jakitera eman du Arrutik.

Era berean, azken lehia ho-
rretako astea eta asteburua go-
gorrak izan zirela onartu du: 
"Maila genuela bagenekien, 
baina kanporaketan erakutsi 
behar duzu, gauzak ongi egin 
behar dira. Bagenekien edozein 
akats egiten genuela kanpoan 
geratuko ginatekeela".

Liga amaiera eta kanporake-
taren artean, gainera, Kontxako 
Bandera lehiatzeko sailkatu zen 
Donostiarra. Lehen asteburuan 
seigarren izan ostean, laugarren 
amaitu zuen lehia. "Kontxako 
postua abuztuan egin genuen lan 
guztiaren emaitza edo isla izan 
zen. Gogor eta ondo egin genuen 
lan, baina Ligan puntu hori era-
kustea falta zitzaigun; jendeak 
ikusi zezan maila horretan geun-
dela eta azkenean emaitzak egon 
ziren", onartu du.

Hurrengo denboraldiari begi-
ra lanean hasi da dagoeneko 
arraunlari gaztea. Aurtengoaren 
antzera, trainerua aulki mugi-
korrarekin uztartu ahal izatea 
espero du Arrutik.

Arruti (goiko ilaran, bosgarrena ezkerretik hasita), Donostiarrako kideekin. M. ARRUTI

"Abuztuko lanaren isla 
izan zen Kontxako postua"
ENARA ARRUTI MANTEROLA NORTINDAL DONOSTIARRAKO ARRAUNLARIA
Herritarra 'Bantxa'-ko tostan lehiatu da aurten lehenengoz. Denboraldiaurrean debuta 
egin eta Euskotren Ligan lau jardunaldietan izan da traineruan lehian

Nerea Eizagirre
Donostia Arraun Lagunak-ek 
aurreko bi urteetako balentria 
errepikatu du: Euskotren Liga-
ko garaikurra eta Kontxako 
bandera Lugañene baserrian 
daude dagoeneko. Horrekin ba-
tera Espainiako zein Gipuzkoa-
ko txapela ere jantzi du Aiora 
Belartieta (Lasarte-Oria, 2002) 
eta Nahia Goenaga (Lasarte-Oria, 
2007) herritarrak kide dituen 
eskifaiak. 

Brankan aritu da denboraldi 
osoan zehar Belartieta: "Urtetik 
urtera gusturago nago postuan 
eta aurten asko gozatu dut. Nahiz 
eta ziaboga ematerako orduan 
presioa izan, hobeto kudeatzen 
ikasi dut".

Goenagak, aldiz, ordezko mo-
dura, lurretik bizi izan ditu txa-
pelketak. "Lehia puntu horretatik 
pasatzea esperientzia gogorra 

izan da. Hala ere, kontziente naiz 
taldean dagoen maila altuaz, be-
raz horrek ikasi eta hobetu nahi 
izateko indarra eman dit. Presio 

hori ondo kudeatzea garrantzitsua 
izan da, eta horrek kirolari beza-
la hazten lagundu dit", onartu du 
herriko arraunlariak.

Arlo pertsonalaz gain, taldeak 
urtean zehar egindako lanaren 
irakurketa ona egin dute biek. 
Belartietak azaldu modura: "Kon-
tentu gaude egindako lanarekin 
eta lortutako emaitzekin. Hasie-
ra-hasieratik emaitza onak lortzea 
lortu dugu amaiera arte". Eta 
xedea bete dutela onartu du Goe-
nagak: "Helburua Kontxa eta Liga 
irabaztea ziren, eta ikusi da ne-
guko entrenamenduek bere frui-
tuak eman dituztela".

Liga gogorra
Liga borrokatua izan da; Orio 
Orialki eta Tolosaldea izan dituz-
te aurkari zuzenak eta azken-au-
rreko jardunaldira arte ez zuten 
erabaki. Belartietak azaldu due-
nez, "aurkariak uneoro egon dira 
gure gainean eta zentzu horretan 
gogor joan da denboraldia. Aste-
buruz asteburu joan gara puntuak 
gehitzen, hasieran kosta egin 
zitzaigun, baina denboraldia au-
rrera joan ahala errenta handitzea 
lortu dugu". 

Goenagak, iazkoarekin aldera-
tuz, presio gehiago jasan dutela 

gaineratu du: "Bi ontzi ate joka 
genituen arren, taldekideok gure 
buruarengan konfiantza landuta 
genuen eta estutasun hori ongi 
eramaten jakin dugu. Egia da 
estropada batean edo beste ez 
dugula jakin urduritasuna kon-
trolatzen, baina orokorrean asko 
landu dugu gaia eta liga aurrera 
zihoan heinean gure buruekiko 
segurtasuna handitzen joan zen". 

Ligako garaikurra eskuratu 
ostean, Kontxako bandera ira-
bazteko faborito zen Donostia 
Arraun Lagunak eta eskifaiak 
ez zuen huts egin. Goenagak ja-
kitera eman duenez, "pozarren 
gaude egindako lanarekin. Bi 
igandeetan gure onena eman 
genuen. Lehen igandeko hamar 
segundoko alde horrek bigarre-
nerako lasaitasun puntu bat eman 
zigun. Baina momentu oro ginen 
kontziente aurkariak gose zirela 
eta ezin ginela erlaxatu". Belar-
tietaren aburuz, lehen igandean 
"hasieratik amaierara sekulako 
estropada" egin zuen Lugañene-k 
eta horren ondorioz bigarren 
saioan, itsaso mugitura ongi mol-
datu ostean, asko gozatu zuten.

Merezitako atsedenaldiaren os-
tean, aurredenboraldiari hasiera 
emango diote aurki bi arraunlariek.

Donostia Arraun Lagunak, Euskotren ligako garaikurrarekin. A. ARRIZABALAGA/ EUSKOTREN LIGA

"Kontentu gaude 
lortutako emaitzekin"
AIORA BELARTIETA GALARDI ETA NAHIA GOENAGA SAROBE  
DONOSTIA ARRAUN LAGUNAK-EKO ARRAUNLARIAK
Euskotren Ligako zein Kontxako banderako garaile izan dira 'Lugañene'-rekin

Ttakun Kultur Elkartea
Geltoki kalea 4 (behea)
20160 Lasarte-Oria
G-20407557

Nerea Garziarena.

Erredakzioa
Nerea Eizagirre, Iñigo 
Gonzalez, Maddi Noriega 
Zaldua eta Lierni Apaolaza 
Urdanpileta. 

Publizitatea
Irati Zatarain.

Laguntzaileak
Gorka Lasa, Lierni 
Rekondo, Gorka Alvarez, 
Aizpea Amas, Maitane 
Rebe, Jexux Artetxe eta 
Oihane Puertas.

Banatzaileak
Nora Navarro, Aimar 
Hernandez, Gari Iraola, 
Axier Iraola, Eneko Sanchez 
eta Udane Guisado.

Informatika zerbitzuak
IZT Informatika.

Publizitatea
Tel.: 943-37 14 48 (106)
WhatsApp: 646 82 44 66 
publizitatea@ttakun.eus

Egoitza nagusia
Geltoki kalea 4
Tel.: 943-37 14 48 (104)

Zeroa Multimedia, S.A.
Lege Gordailua: 

Tirada: 8.300 ale

WWW.TXINTXARRI.EUS

ETXEBIZITZA

SALDU
Denda saltzen dut. Okendo plazan 
dago, Geltoki kalea 3. 135.000 euro. 
Ez da alokatzen. Interesa duenak 
dei dezala 658 08 93 80 zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 90 
21 09.

ERRENTAN HARTU
Sasoeta auzoan aparkaleku bila 
nabil, printzipioz alokairuan. Marra 
batekin nahikoa dut baina beste 
aukeretara irekia nago. Harrema-
netarako deitu 658 74 70 21.

Herri erdigunean garaje bat alokai-
ruan hartzeko prest nago. Harrema-
netarako zenbakia: 688 89 87 32.

Etxe bat alokatu nahiko nuke. 
Harremanetarako zenbakia: 687 35 
50 95.

LANA

ESKAINTZA
Interna modura lan egiteko pertso-
na behar dugu, Soziosanitario titu-
luduna. Interesa duenak dei deza-
la: 685 70 44 40 edo 635 20 73 
86.

ESKARIA
Lan bila nabil: ordu, lanaldi osoak, 
externa moduan, garbiketa edo 
adinekoen zaintza. Dokumentazioa 
dut, baita titulu soziosanitarioa ere. 
Pertsona serioak bakarrik deitu edo 
WhatsApp mezua bidali honako 
zenbakira: 666 22 44 69.

Interna edo externa moduan lan 
egiteko prest nago. Esperientzia 
eta gomendio gutuna ditut, baita 
diploma soziosanitarioa ere. 618 
81 43 63

Lan bila nabil. Externo edo orduka 
izan daiteke. Lasarte-Oria edo 
Usurbilen. Harremanetarako zen-
bakia, 663 49 98 41.

Etxeko garbiketa lanak egiteko 
eskaintzen naiz. Esperientzia eta 
informeak ditut. Harremanetarako 
zenbakia, 687 35 50 95.

Interna gisa lan ugari egiteko prest 
nago, besteak beste, adineko per-
tsonak zaintzeko. Harremanetara-
ko, 613 95 31 26.

Externa moduan lan egiteko prest 
nago, 09:00etatik 16:00etara. Do-

kumentazio guztia eguneratuta dut. 
Harremanetarako, 623 72 00 61.

Usurbilgo emakume euskalduna naiz 
eta etxeak garbitzeko eskeintzen 
naiz. 615 72 45 43.

BESTELAKOAK

SALEROSKETA
Jeep Grand Cherokee Limited da 
kotxearen modeloa. Oso ongi zain-
du dugu, garajean gordeta. 182.000 
kilometro ditu, berrikuspena eta IAT 
azterketa egin berri. Diesela da eta 
automatikoa Prezioa, 13.500 euro. 
659 33 33 92 (Adela).

AZOKA TXIKIA

Kaixo; nere kexa azaldu nahi 
dut, Zabaletako Arima taberna 
edo jatetxean gertatua.

Duela egun batzuk, ibilbide 
bat egin ondoren, tabernan sar-
tu nintzen zerbait hartu, ordain-
du eta komunera sartuaz.

Komunetik irten ondoren zer-
bitzariak, paper asko erabilia 
eta komuna zikin utzia nuela 
aditzera eman zidan, haserre 
aurpegiarekin eta lotsa gabe. 
Nik pixa egin eta eskuak garbi-
tu besterik ez nuen egin.

Berriro, bizpahiru egunetara, 
ibilbide bera egin ondoren sar-
tu nintzen, agian gauza onduko 
zelakoan.

Oraingoan, etxeko andre ba-
tekin egokitu nintzen. Oso lo-
tsagabe komuna zikintzera joan 
al nintzen eta alde egiteko esan 
zidan. Ezer zerbitzatu gabe. Eta 
ez joateko berriz.

Nik zergatik galdetu eta erre-
klamazio orriak eskatu nizkion; 
erantzuna komuneko papera 
hartzeko eta ospa egiteko izan 
zen.

Ostirala izanik, tabernan, lagun 
batzuek bazeuden eta haien au-
rrean makurrrazi eta umildua 
geratu nintzen. Franco garaian 
bizitua naiz; oraingoak oso as-
tunak, moralik ez eta gezurtiak 
dira nere ustez.

Dagokionari kexa

GURUTZE AGIRRETXE

ESKUTITZA

OSTIRALA, 3 		 ACHA-ORBEA

LARUNBATA, 4 	 LASA

IGANDEA, 5 		  LASA

ASTELEHENA, 6 	 KNIESE

ASTEARTEA, 7 	 KNIESE

ASTEAZKENA, 8 	 DE MIGUEL

OSTEGUNA, 9 	 DE MIGUEL

'URTE OSOKO GUARDIAK'
Informazio gehiago www.cofgipuzkoa.
com webgunean eskuragarri.

GUARDIAKO 
FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia: Elkano kalea 9 
behera, Hernani. 943-55 20 87

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

Eskutitzak argitaratu nahi dituzten herritarrek hiru modu dituzte testua bidaltzeko: 
bulegora etortzea (Geltoki kalea, 4, behea), txintxarri@ttakun.eus helbide elektronikora 
edo WhatsApp bidez, 688 68 35 10 telefonora bidaltzea. Idatzia orri hauetan 
publikatua izan dadin, izen-abizenak zeintzuk diren zehaztu beharko dute.

Udako Txokoetan 
galdutako gauzak
Ttakun Kultur elkarteak anto-
latutako Udako Txokoetan hau-
rren arropa eta hainbat tresne-
ria jaso zituzten begiraleek. 
Gurasoren batek zerbait faltan 
bota badu, gaur, urriaren 3a 
bildutako gauza guztiak ikusgai 
izango diren azken eguna izan-
go da. Zerbait ikuskatu nahiez 
gero, Ttakun Kultur elkartean, 
bulegoko ordutegian egin ahal-
ko dute gurasoek.

Erketz EDT, bazkaria
Erketz Euskal Dantza Taldeko 
kideak, hilaren 18an bazkaltzeko 
elkartuko dira Araeta jatetxean; 
izena emateko azken eguna 10a 
izango da. Gaur egungo kideak 
ez ezik, urte hauetan guztietan 
taldearekin lotura izan dutenak 
gonbidatuta daude joatera. Otor-
du horretara animatu nahi dute-
nek 688 68 02 33 zenbakiarekin 
(WhatsApp) jarri daitezke harre-
manetan.

OHARRAK

Zorion itzazu urteak bete, ezkondu berri edo urteurrena bete 
duten lagunak eta senitartekoak, baita jaioberriak ere

Internet 
 
· txintxarri.eus/zorionagurrak.
· Erabiltzailearekin sartu/ Erabiltzailerik ez 
baduzu izena eman.
· Bidali zorion agurra formularioa betez.
· Zorion agurra formularioan zehaztutako 
datan argitaratuko da webgunean eta 
ostiralean paperean.

Posta elektronikoa 

· Mezua bidali txintxarri@ttakun.eus 
helbidera, eta idatzi: izen-abizenak, 
urtebetetze eguna, urteurrenaren data edo 
ezkontzaren data eta nahi duzun testua.

Urte askotarako!

 OSTEGUNEKO 16:00AK ARTE JASOKO DITUGU

OSTIRALA 3
LASARTE-ORIA Ospakizuna
Adinekoen Omenaldi Astearen 
barruan, honako jarduerak iragarri 
dituzte: 
11:00etan, Ondo Ibili  
egitasmoaren barruan,  
lehen ibilaldi osasuntsua  
egingo dute Okendo  
plazatik abiatuta. 
12:00etan, hamaiketakoa  
Ondo Ibili egitasmoan parte  
hartu dutenentzat Antonio  
Mercero aretoan.
19:00etan, Biyak Bat koruaren 
emanaldia kultur etxeko hitzaldi 
aretoan.  
Herriko zenbait lekutan, 
11:00etatik aurrera.

LARUNBATA 4
LASARTE-ORIA Ospakizuna
Adinekoen Omenaldi Astearen 
barruan, honako jarduera iragarri 
dute: 
09:30ean, ibilaldi neurtua Okendo 
plazatik abiatuta. 
Okendo plaza, 09:30ean.

LASARTE-ORIA Antzerkia
Porrotx eta Marimotots 
sudurgorriek Ostirala iritsi da 
ikuskizuna oholtzaratuko dute. 
Sarrerak agortuta daude 
dagoeneko. 
Manuel Lekuona kultur etxea, 
17:00etan.

LASARTE-ORIA Kontzertua
Aire Eire musikari laukoteak 
kontzertua eskeiniko du.
Jalgi Kafe Antzokia, 19:30ean.

LASARTE-ORIA Zinema
Super Elfkinak filma proiektatuko 
dute haurrentzat. Sarrerek 4 euro 
balio dute. 
Kultur etxeko auditorioa, 
17:00etan.

LASARTE-ORIA Zinema
Sirat ikus-entzunezkoa 
proiektatuko dute 
 helduentzat. Sarrerek 
6 euro balio dute. 
Kultur etxeko auditorioa, 
19:30ean.

IGANDEA 5
LASARTE-ORIA Ospakizuna
Adinekoen Omenaldi Astearen 
barruan, honako jarduerak iragarri 
dituzte: 
12:30ean, Parrokiara kalejiran joango 
dira adinekoak, Biyak Bat egoitzatik 
abiatuta. Biyak Bat koruak girotuko du 
elizkizuna. 
14:00etan, bazkaria, Michelingo 
pilotalekuan. Ondoren, dantzaldia 
izango dute Trio Galea-ren eskutik.
Herriko zenbait lekutan, 12:30etik 
aurrera.

ASTELEHENA 6
LASARTE-ORIA Ospakizuna
Adinekoen Omenaldi Astearen 
barruan, jarduera hau iragarri dute: 
18:00etan, bingoa eta bestelako 
jolasak. 
Biyak Bat egoitza, 18:00etan. 

ASTEARTEA 7
LASARTE-ORIA Ospakizuna
Adinekoen Omenaldi Astearen 
barruan, jarduera  hau iragarri dute: 
18:00etan, sari banaketak. 
Biyak Bat egoitza, 18:00etan. 

ASTEAZKENA 8
LASARTE-ORIA Ospakizuna
Adinekoen Omenaldi Astearen 
barruan, honako jarduerak iragarri 
dituzte: 
10:30ean, urrezko ezteiak bete 
dituztenen kalejira.
11:00etan, meza, Ama Brigitarren 
komentuan.
12:00etan, oroigarri banaketa urrezko 
ezteiak bete dituzten bikoteei, 
egoitzan.
14:30ean, bazkaria Herriko Etxea 
jatetxean. Ondoren, dantzaldia. 
Herriko zenbait lekutan, 10:30etik 
aurrera. 

OSTEGUNA 9
LASARTE-ORIA Ospakizuna
Semblante Andaluz elkarteak Aste 
Kulturala aurrera eramango du. 

Horren barruan, honako jarduerak 
iragarri dituzte: 
19:00etan, Txani Rodriguez 
idazlearen hitzaldia. 
20:30ean, ohorezko ardoa, udal 
agintari, elkarteko bazkide eta 
gonbidatuekin batera. 
Semblante Andaluz elkartea, 
19:00etatik aurrera. 

OSTIRALA 10
LASARTE-ORIA Ospakizuna
Semblante Andaluz elkarteak Aste 
Kulturala aurrera eramango du. 
Horren barruan, honako jarduerak 
iragarri dituzte: 
18:00etan, karparen irekiera.
19:00etan, pintxo-potea. 
20:00etan, The Noise Makers musika 
taldearen emanaldia.
23:00etan, Arka musika taldearen 
emanaldia. 
Okendo plaza, 18:00etatik aurrera. 

LARUNBATA 11
LASARTE-ORIA Jarduera
Semblante Andaluz elkarteak Aste 
Kulturala aurrera eramango du. 
Horren barruan, honako jarduerak 
iragarri dituzte:
11:00etan, puzgarriak eta egurrezko 
jolasak haurretzat.
11:30ean, marrazki lehiaketa, 
minidiskoa eta aurpegiak margotzeko 
tailerra haurrentzat.
12:30an, buruhandiak LOZETen 
eskutik, eta Oaintxe in deu txaranga.
14:30ean, herri bazkaria: 
marmitakoa.
16:00etan, bote, toka eta igel 
txapelketa. 
17:00etan, puzgarriak eta egurrezko 
jolasak haurrentzat.
17:00etan, dantzaldia.
18:30ean, Gipsy Dance Master 
Class-a Lourdes Motiño dantzariaren 
eskutik. 
19:30ean, Semblante Rociero 
koruaren emanaldia. 
21:00etan, XXII. Aste Kulturalaren 
itxiera. 
Okendo plaza, 11:00etatik aurrera. 

LASARTE-ORIA Jarduera
Udal Liburutegiko programazioaren 
barruan, Liburu Baby Kluba aurrera 
eramango dute. 

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN. 
Tel.: 943-37 14 48 / txintxarri@ttakun.eus

Manuel Lekuona Kultur Etxeko 
hitzaldi aretoa, 11:00etan. 

IGANDEA 12
LASARTE-ORIA Jarduera
Semblante Andaluz elkarteak Aste 
Kulturala aurrera eramango du. 
Horren barruan, honako jarduerak 
iragarri dituzte:
11:00etan, karparen irekiera.
12:30ean, bote, toka eta igel 
txapelketako finalak eta sari 
banaketa.

14:30an, herri bazkaria: paella.
17:00etan, Semblante Andaluzeko 
Duende al Alba, Azahar,  
Azabache eta Akelarre  
Flamenca taldeen  
emanaldia.
18:30ean, rumba flamenca Master 
Class-a Amaya Gonzalez  
danztariaren eskutik. 
19:00etan, kRumba Flamenca  
Master Class-a Amaya  
Gonzalez dantzariaren eskutik. 
20:00etan, Flamenco y son 
bikotearen musika emanaldia. 
Okendo plaza, 11:00etatik aurrera. 

URRIAK 3
LASARTE-ORIA Ospakizuna
18:00etan, txupinazoa eta 
pregoia, Andatza plazan. 
Udaberri elkartea omenduko 
dute antolatzaileek.
18:10ean, gaztetxoentzako 
kirol jarduerak, Los Chavales 
de Martija elkartearen eskutik, 
Uzturre plazan.
18:30ean, txokolate jana, 
Aitonak okindegiaren eskutik, 
Andatza plazan.
19:00etatik aurrera, arratsalde 
pasa egiteko saioa, DJ Ina-ren 
eskutik.
22:00etan, zezensuzkoa, 
LOZET elkartearen eskutik, 
Andatza plazan.
22:30ean, Devil Records 
taldearen kontzertua, Andatza 
plazan.
00:30ean, DJ Txolas-en saioa, 
Andatza plazan 

URRIAK 4
LASARTE-ORIA Ospakizuna
11:00etan, haurrentzako eta 
helduentzako futbolin 
txapelketa, Jaizkibel 
enparantzan.
11:00etan, VII. Patata Tortilla 
Txapelketa, Andatza plazan. 
Tortillak 12:00ak arte jasoko 
dituzte antolatzaileek.
12:00etan, erraldoiak, LOZET 
elkartearen eskutik.
12:00etan, Extremadurako ogi 
apurrak, Virgen de Guadalupe 
Extremadurako Etxeko kideen 
eskutik.
14:30ean, bazkari herrikoia, 
Andatza plazan.

16:00etan, mus txapelketa, 
Txoko tabernan. Parte hartu 
nahi duten bikoteek bertaratu 
eta izena eman beharko dute.
16:00etan, aldibereko xake 
txapelketa, Taula Xake 
Klubaren eskutik, San Marcial 
enparantzan Sasoeta Sasoianek 
duen egoitzan.
18:00etan, pintxo-potea, auzo 
elkarteak Andatza plazan 
jarriko duen tabernan.
18:30ean, danborrada, Andatza 
plazatik abiatuta.
19:00etan, arratsalde pasa 
egiteko saioa, DJ Inaren 
eskutik.
22:00etan, zezensuzkoa, 
LOZET elkartearen eskutik, 
Andatza plazan.
22:30ean, Correcaminos 
taldearen kontzertua, Andatza 
plazan.
00:30ean, Stereo Rock 
taldearen kontzertua, Andatza 
plazan.

URRIAK 5
LASARTE-ORIA Ospakizuna
11:00etan, pil-pil erara 
egindako bakailao txapelketa, 
Andatza plazan.
11:00etan, bigarren eskuko 
liburuen merkatua, Andatza 
plazan.
12:00etan, buruhandiak,  
LOZET elkartearen  
eskutik.
13:00etan, haurren 
danborrada, Jaizkibel 
enparantzan.
13:30ean, sari banaketa eta 
zozketa, Andatza plazan.
14:00etan, azken traka, 
Andatza plazan.

SASOETAKO 
FESTAK

Udako argazki lehiaketa

Epaimahai 
saria
'ALDE ERANTZIRA' MAIDER GALARDI 
FERNANDEZ DE AGIRRE
 
ALDIKA PRODUKTU BEREZIEN  
SORTA BAT

Irakurle 
saria
'POZA' NIEVES CIVICOS MARCOS
 
ERRIGORAKO OTAR BAT

'Uda urdina'. ARGOITZ ARRUABARRENA 'Uretan'. BORIS NOGALES'Txangoa'. ENEKO DEL CAMPO'Paradisua etxe ondoan'. IRATXE IRIZAR 'Begirada'. BORIS NOGALES

'Udako koloreak'. JONE CASTRO 'Itsasoa'. KORO IRURETAGOIENA'Baporezko trena'. KORO ARROYO'Suak'. KORO ARROYO 'Ilunabarra Cuatro Calzadas'. IMANOL 

'Suziriak'. DAVID TIJERO OSORIO 'Zure zain'. ISA F. DE AGIRRE AMILIBIA 'Parrokia 13'. ISA F. DE AGIRRE AMILIBIA 'Sorgin txupinazoa'. BEÑAT ARROYO EGIZABAL 'Udari agurra'. PAULA HERRADOR

'Zaindari'. JONE CASTRO 'Sorgin Jaiak'. JONE CASTRO 'Cuatro Calzadaseko zikoinak'. BLANCA 'Kolore-kolore'. JOANA CARRASQUEDO 'Ametsa'. JOANA CARRASQUEDO

